
TRÚNAÐARYFIRLÝSING 

vegna söluferlis á eignarhlut 
Landsbankans hf. í Eyri Invest hf.
	Fullt nafn: (hér eftir „fjárfestir“)
	     

	Kennitala:
	     

	Heimilisfang:
	     

	Tölvupóstur:
	     

	Sími:
	     


1. Innangur
1.1. Landsbankinn hf., kt. 471008-0280, Austurstræti 11, 155 Reykjavík, (hér eftir  „seljandi“, „Landsbankinn“ eða „bankinn“). hefur í hyggju að selja allt að 12,1% eignarhlut sinn í Eyri Invest hf, kt. 480600-2150, Skólvörðustíg 13, 101 Reykjavík (hér eftir „Eyrir“ eða „félagið“), að hluta eða öllu leyti  (hér eftir „hið selda“). Fjárfestir hefur áhuga á að gera tilboð í hið selda, að hluta eða öllu leyti, og óskar því eftir að taka þátt í söluferli á því. Söluferlið var auglýst í fjölmiðlum þann 5. nóvember 2018 og er Fyrirtækjaráðgjöf Landsbankans hf. (hér eftir „Fyrirtækjaráðgjöf“) umsjónaraðili söluferlisins fyrir hönd seljanda. Söluferlið er öllum opið sem teljast vera hæfir fjárfestar samkvæmt skilgreiningu í 9. tölulið 43. greinar laga nr. 108/2007, um verðbréfaviðskipti. Vegna þátttöku sinnar í söluferlinu óskar fjárfestir eftir aðgangi að ákveðnum gögnum og tilteknum upplýsingum sem veittar verða í söluferlinu. Í samræmi við framangreint fær fjárfestir ákveðin gögn og tilteknar upplýsingar um Eyri gegn því að ákvæði trúnaðaryfirlýsingar þessarar (hér eftir „trúnaðaryfirlýsingin“) séu virt.  
2. Trúnaðarskylda

2.1. Trúnaðarupplýsingar teljast allar upplýsingar sem tengjast söluferlinu á hinu selda, sem fjárfestir fær afhentar frá Fyrirtækjaráðgjöf, seljanda og/eða félaginu, á hvaða formi sem er. Trúnaðarupplýsingar taka meðal annars til sölukynningar (Information Memorandum), árshlutauppgjörs Eyris fyrir fyrstu sex mánuði ársins 2018, hvers kyns gagna og upplýsinga um félagið á hvaða formi sem er, tölvupósta, samskipta, samningaviðræðna og annarra upplýsinga sem  tengjast og eru veittar í söluferlinu á hinu selda (hér eftir „trúnaðarupplýsingarnar“). 
2.2. Fjárfesti er óheimilt að afhenda trúnaðarupplýsingarnar til þriðja aðila. Fjárfesti er aftur á móti heimilt að afhenda trúnaðarupplýsingarnar til stjórnar, framkvæmdastjórnar, starfsmanna sinna og ráðgjafa, eftir því sem fjárfestir telur nauðsynlegt. Skal fjárfestir afhenda Fyrirtækjaráðgjöf sérstakan lista, sem er viðauki með trúnaðaryfirlýsingunni (Viðauki 1), með nöfnum þeirra einstaklinga sem fá trúnaðarupplýsingarnar þannig afhentar og skal fjárfestir jafnframt tryggja að viðkomandi einstaklingar undirgangist þær skuldbindingar sem fram koma í trúnaðaryfirlýsingunni, að viðlagðri skaðabótaskyldu ef misfarið er með, til samræmis við grein 4. Gildir þetta ákvæði undantekningarlaust um alla þá sem fá trúnaðarupplýsingarnar á grundvelli trúnaðaryfirlýsingarinnar. 
2.3. Fjárfesti er það ljóst að trúnaðarupplýsingarnar varða eiganda þeirra, og/eða þau félög sem trúnaðarupplýsingarnar lúta að, miklu máli og geta valdið þessum aðilum alvarlegu tjóni ef trúnaðar er ekki gætt um þær. Fjárfestir skuldbindur sig til að fara með trúnaðarupplýsingarnar sem trúnaðarmál. Í því felst, meðal annars, að fjárfesti er óheimilt að: (a) upplýsa þriðja aðila um tilvist trúnaðarupplýsinganna, (b) upplýsa þriðja aðila um efni trúnaðarupplýsinganna, (c) valda því með athöfnum sínum eða athafnaleysi að trúnaðarupplýsingarnar komist í hendur þriðja aðila, eða að valda hættu á slíku.
2.4. Allri meðferð trúnaðarupplýsinganna skal undantekningarlaust hagað þannig að þær komist ekki í vörslu eða til vitundar þriðja aðila. Komi til þess, skal fjárfestir strax og hann fær vitneskju um slíkt tafarlaust tilkynna Fyrirtækjaráðgjöf um þá staðreynd. Jafnframt skal fjárfestir grípa til allra þeirra ráðstafana sem hægt er að grípa til í því skyni að vernda leynd trúnaðarupplýsinganna. Grein 2.2. hér að framan skal ekki koma í veg fyrir að fjárfestir veiti trúnaðarupplýsingarnar sem honum er skylt að gera á grundvelli réttarreglna eða úrskurðar dómara, enda skal Fyrirtækjaráðgjöf strax gert viðvart áður en upplýsingagjöfin á sér stað þannig að seljanda, Fyrirtækjaráðgjöf og Eyri verði gert kleift að gæta hagsmuna sinna.
2.5. Fjárfestir skuldbindur sig til þess að takmarka aðgang að trúnaðarupplýsingunum eins og frekast er unnt og jafnframt sjá til þess að þær verði einvörðungu aðgengilegar þeim aðilum sem nauðsynlega þurfa að kynna sér tilvist og efni þeirra og að engum verði veittur aðgangur að öðrum hlutum trúnaðarupplýsinganna en þeim sem þurfa nauðsynlega að kynna sér efni þeirra, enda skal fylgt nákvæmlega reglum grein 2.2. hér að framan um form upplýsingagjafarinnar, þ.m.t. fyrirfram undirritun sérhvers einstaklings og/eða lögaðila sem trúnaðarupplýsingarnar fær, um að hann muni halda trúnað samkvæmt trúnaðaryfirlýsingu þessari.

2.6. Viðtakandi trúnaðarupplýsinganna má ekki hagnýta á nokkurn hátt þær trúnaðarupplýsingar sem afhentar eru samkvæmt trúnaðaryfirlýsingunni, né valda því með athöfnum sínum eða athafnaleysi því að aðrir geti hagnýtt þær, nema í því skyni að vinna að framgangi söluferlisins í samræmi við skilmála hennar. Viðtakanda trúnaðarupplýsinganna er jafnframt óheimilt að taka afrit og/eða endurvinna trúnaðarupplýsingarnar nema í því skyni að vinna að framgangi söluferlisins í samræmi við skilmála trúnaðaryfirlýsingarinnar.
2.7. Með því að veita fjárfesti aðgang að trúnaðarupplýsingunum er ekki verið að framselja eignarrétt að þeim til fjárfestis.

2.8. Fjárfestir skal ekki eiga nein samskipti tengd söluferlinu beint við stjórn, framkvæmdastjórn, starfsmenn, birgja, leigusala, viðskiptavini, þjónustuaðila og/eða aðra aðila tengda Eyri og/eða seljanda, án sérstakrar heimildar og fyrir milligöngu Fyrirtækjaráðgjafar.

2.9. Að loknu söluferlinu og/eða ef Fyrirtækjaráðgjöf krefst þess, skuldbindur fjárfestir sig, verði eftir því leitað af hálfu Fyrirtækjaráðgjafar, til að: (a) Skila þegar í stað öllum trúnaðarupplýsingunum sem fjárfestir hefur þegar fengið afhent, auk allra afrita sem kunna að hafa verið tekin af trúnaðarupplýsingunum og endurheimta og skila öllum slíkum gögnum og upplýsingum sem fjárfestir kann að hafa látið öðrum í té samkvæmt heimild í trúnaðaryfirlýsingunni, (b) eyða án tafar öllum gögnum, að undanskildum fundargerðum, tilboðum og öðrum löggerningum, sem unnin hafa verið og byggja á trúnaðarupplýsingunum og sjá til þess að aðrir aðilar sem hafa fengið slík gögn í hendur fyrir tilstuðlan fjárfestisins samkvæmt heimild í trúnaðaryfirlýsingunni geri hið sama, (c) eyða án tafar öllum trúnaðarupplýsingunum sem eru á rafrænu formi úr upplýsingakerfum sínum, þar með talið öryggisafritum af slíkum upplýsingum og sjá til þess að aðrir aðilar sem hafa fengið slík gögn í hendur samkvæmt heimild í trúnaðaryfirlýsingunni geri hið sama. Eyðing í samræmi við framangreint skal staðfest skriflega ef þess er óskað af hálfu Fyrirtækjaráðgjafar.
2.10. Eftirfarandi gögn skulu hins vegar ekki teljast trúnaðarupplýsingar samkvæmt trúnaðaryfirlýsingunni: (a) Upplýsingar sem eru á vitorði almennings um málefni félagsins, (b) upplýsingar sem fjárfestir hefur þegar undir höndum með lögmætum hætti áður en trúnaðaryfirlýsingin er gerð, (c) upplýsingar sem berast fjárfesti frá þriðja aðila án þess að fjárfesti megi vera ljóst að afhending gagnanna frá þriðja aðila feli í sér brot á sjálfstæðri trúnaðarskyldu þess aðila, en í vafatilvikum skal fjárfestir upplýsa Fyrirtækjaráðgjöf um móttöku þeirra, (b) upplýsingar sem er aflað sjálfstætt af fjárfesti með lögmætum hætti, (d) upplýsingar sem eru afhentar fjárfesti samkvæmt skriflegri heimild Fyrirtækjaráðgjafar um að trúnaði sé aflétt.

3. Áreiðanleiki trúnaðarupplýsinganna

3.1. Fyrirtækjaráðgjöf, seljandi og/eða félagið munu af fremsta megni sjá til þess að trúnaðarupplýsingarnar sem afhentar eru á grundvelli trúnaðaryfirlýsingarinnar séu sem réttastar, en ábyrgjast ekki að þær séu að öllu leyti sannar, réttar, tæmandi eða fari ekki gegn einkaleyfi eða réttindum þriðja manns, enda hafa Fyrirtækjaráðgjöf, seljandi, félagið eða aðrir aðilar ekki staðreynt sannleiksgildi þeirra sérstaklega. Fyrirtækjaráðgjöf, seljandi og félagið veita enga  ábyrgð gagnvart fjárfesti eða aðilum honum tengdum vegna hvers konar tjóns sem fjárfestir eða aðilar honum tengdir kunna að verða fyrir vegna notkunar á trúnaðarupplýsingunum. Fyrirtækjaráðgjöf, seljandi eða félagið skuldbinda sig ekki til að veita frekari trúnaðarupplýsingar eða leiðrétta villur í trúnaðarupplýsingum.   

4. Ábyrgð og skaðleysi

4.1. Fjárfestir skuldbindur sig til þess að bæta Fyrirtækjaráðgjöf, seljanda og/eða félaginu allt það tjón sem kann að hljótast af vanefndum fjárfestis á trúnaðaryfirlýsingu þessari. Um bótaskylduna skal fara samkvæmt reglum um skaðabótaskyldu innan samninga.

4.2. Verði fjárfestir þess áskynja að brotið hafi verið gegn ákvæðum trúnaðaryfirlýsingarinnar, skal hann tilkynna Fyrirtækjaráðgjöf það þegar í stað. Fjárfestir ber, samkvæmt trúnaðaryfirlýsingunni þessari, ábyrgð á þeim aðilum er hann afhendir trúnaðarupplýsingarnar til á grundvelli heimildar í gr. 2.2. Brot og vanefndir umræddra aðila gegn þeim skyldum skulu skoðast sem brot og vanefndir fjárfestis í skilningi trúnaðaryfirlýsingarinnar.
4.3. Fyrirtækjaráðgjöf, seljanda og/eða félaginu er heimilt án tilkynningar og ábyrgðar gagnvart fjárfestinum eða tengdum aðila að upplýsa þriðja aðila um trúnaðarupplýsingarnar. 
5. Gildistími

5.1. Trúnaðarskylda samkvæmt yfirlýsingu þessari tekur gildi við undirskrift og skal gilda í 3 ár frá því að trúnaðaryfirlýsing þessi var undirrituð. 
6. Lögsaga og varnarþing 

6.1. Trúnaðaryfirlýsingin skal lúta íslenskum lögum og skal túlka ákvæði hennar í samræmi við það. 

6.2. Ágreining sem kann að rísa vegna trúnaðaryfirlýsingar þessarar skal bera undir Héraðsdóm Reykjavíkur.

7. Ýmis ákvæði

7.1. Trúnaðaryfirlýsinguna ber að skýra og túlka á þann veg að aðilar hennar hafi samið hana sameiginlega og að jöfnu, þar sem þeir hafa báðir þekkingu og reynslu af slíkri samningsgerð og skal engin óvissa, óskýrleiki eða vafi skýrð Fyrirtækjaráðgjöf í óhag á þeirri forsendu að Fyrirtækjaráðgjöf hafi samið trúnaðaryfirlýsinguna. 
7.2. Öllu framanrituðu til staðfestu undirritar fjárfestir trúnaðaryfirlýsingu þessa í votta viðurvist.

	Dagsetning og staður:
	     

	Undirskrift fjárfestis:
	

	Vitundarvottur að réttri dagsetningu og undirritun:
	


Viðauki 1.

Listi yfir nöfn, kennitölur og starfstitil þeirra einstaklinga hjá fjárfesti sem fá trúnaðarupplýsingarnar afhentar 

í samræmi við heimild í grein 2.2. í trúnaðaryfirlýsingunni:

	Nafn
	kennitala
	Starfstitill hjá fjárfesti:

er skráð hlutafélag og starfar samkvæmt heimild og undir 

155 Reykjavík



eftirliti Fjármálaeftirlitsins.


